
	Татарстан Республикасы Фәннәр академиясе 
хисабы турында

	


Татарстан Республикасы Дәүләт Советы КАРАР БИРӘ: 

1. 2024 елга Татарстан Республикасы Фәннәр академиясе хисабын игътибарга алырга.

2. Татарстан Республикасы Министрлар Кабинетына Татарстан Республикасы Фәннәр академиясе белән берлектә түбәндәгеләрне тәкъдим итәргә:

2.1. Фәнни эшчәнлекне тармакара координацияләүне гамәлгә ашыруны, фән, технологияләр һәм җитештерү арасындагы багланышларның нәтиҗәле системасын булдыруны, Россия базарында Татарстан Республикасының фәнни эшләнмәләрен алга этәрүне дәвам итәргә.

2.2. Россия Федерациясенең башка субъектлары тәҗрибәсен өйрәнергә һәм фәнни-тикшеренү, тәҗрибә-конструкторлык эшләрен инвестицияләүче оешмалар өчен салым кайтаруны куллану, шулай ук мондый предприятиеләр өчен табышка салымның минималь ставкасын билгеләү мөмкинлеген карарга.

2.3. Татарстан Республикасында фәнни һәм фәнни-гамәли чараларны (симпозиумнар, конференцияләр, күргәзмә һәм агарту проектлары, башка чаралар) оештыру, финанс белән тәэмин итү һәм партнерларны җәлеп итү мәсьәләләрен үз вакытында хәл итү максатларында, кызыксынган министрлыклар һәм ведомстволар, фән һәм мәгариф оешмаларының тәкъдимнәрен исәпкә алып, аларның еллык планын («юл картасы»н) эшләүне һәм раслауны тәэмин итәргә.
3. Татарстан Республикасы Фәннәр академиясенә түбәндәгеләрне тәкъдим итәргә:
3.1. Эшчәнлекнең төп устав төрләре кысаларында һәм Татарстан Республикасында Фән һәм технологияләр унъеллыгын үткәрүдә, Татарстан Республикасы дәүләт программаларын гамәлгә ашыруда катнашу кысаларында фәнни-тикшеренү эшчәнлеген дәвам итәргә.

3.2. Фәнни тикшеренүләрнең нәтиҗәләрен популярлаштырырга, регионара һәм халыкара фәнни элемтәләрне ныгытырга ярдәм итә торган күргәзмә һәм агарту чараларын үткәрүне дәвам итәргә.
3.3. Татарстан Республикасы Мәгариф һәм фән министрлыгы белән берлектә мәгариф оешмаларында фәнни танып белүне популярлаштыру, табигый-фәнни белем бирүне һәм уйлап табуларны үстерү эшен дәвам итәргә.
3.4. Фәнни кадрларны әзерләү һәм аларның квалификациясен күтәрү, сәләтле яшьләрне тикшеренүләр һәм уйлап табулар өлкәсенә җәлеп итү эшен арттырырга.

3.5. Гражданнарны патриотик тәрбияләү, рухи-әхлакый кыйммәтләрне ныгыту, милләтара һәм конфессияара килешүләр, Татарстан Республикасы халыклары туган телләрен һәм мәдәниятен саклау һәм үстерү өлкәсендә гуманитар юнәлешнең фәнни мөмкинлекләрен танытуны дәвам итәргә.
4. Татарстан Республикасы Дәүләт Советының Мәгариф, мәдәният, фән һәм милли мәсьәләләр комитетына фән өлкәсендә законнарны гамәлгә ашыруны тикшереп тору эшен дәвам итәргә.

5. Әлеге карарның үтәлешен тикшереп торуны Татарстан Республикасы Дәүләт Советы Рәисе урынбасары М.Г. Әхмәтовка йөкләргә.
Татарстан Республикасы 

Дәүләт Советы Рәисе                                                                Ф.Х. Мөхәммәтшин

Казан шәһәре,

